ជម្ងឺ​គ្រុន​ផ្តាសាយ​បក្សី (Avian Influenza - AI) 

តើជម្ងឺ​គ្រុន​​ផ្តាសាយ​បក្សី​ជា​អ្វី ? 

ជំងឺ​គ្រុន​ផ្តាសាយ​បក្សី (AI) គឺ​ជា​ជម្ងឺ​ឆ្លង​របស់​សត្វ​​ស្លាប បង្ក​ឡើង​ដោយ​មេរោគ​គ្រុន​ផ្តាសាយ​​បក្សី​ប្រភេទ​ A ​​​។ ដោយសារ​AI​ បង្ក​ជម្ងឺ​លើ​ប្រភេទ​ផ្សេងៗ​នៃ​ បក្សី​ ដូច្នេះ​ទើប​គេ​អោយ​ឈ្មោះ​ ជា​រួម​ថា​ "ជំងឺ​គ្រុន​ផ្តាសាយ​បក្សី" ​​​។ មេរោគ​ AI ​ អាច​បង្ក​ជម្ងឺ​ ចំពោះ​មាន់ មាន់បារាំង​ មាន់ទោ ក្រួច ទា ក្ងាន មាន់​ហ្គីណេ​ ព្រម​ទាំង​សត្វ​ស្លាប​ជា​ ច្រើន​ប្រភេទ​ទៀត​ រួម​ទាំង​សត្វ​បក្សី​ទឹក​ ដែល​បំលាស់​ទី​ពី​កន្លែង​​មួយ​ទៅ​ កន្លែង​មួយ​ផង​ដែរ ។​ រៀង​រាល់​ឆ្នាំ មាន​​រដូវ​ផ្តាសាយ​សំរាប់​​សត្វ​ស្លាប​ ដូច​ជា​មនុស្ស​ដែរ ហើយ​ដូច​គ្នា​នឹង​គ្រុន​ផ្តាសាយ​​ដែល​កើត​ចំពោះ​មនុស្ស​ដែរ​គ្រុន​ផ្តាសាយ​ដែល​កើត​ចំពោះ​ បក្សី​ខ្លះ មាន​លក្ខណៈ​ធ្ងន់​ធ្ងរ​ជាង​ គ្រុន​ផ្តាសាយ​បក្សី​ប្រភេទ​ផ្សេង​ទៀត ​​​។ 

មេរោគ AI មាន​ចំណាត់​ថ្នាក់​ ដូច​រៀប​រាប់​ខាង​លើ​នេះ​​ដែរ គឺ​មាន​អនុប្រភេទ HA ពី 1 ដល់ 15 និង​អនុប្រភេទ​ NA ពី 1 ដល់ 9 ​​​។ ជាង​នេះ​ទៅ​ទៀត ប្រភេទ​មេរោគ AI ត្រូវ​បាន​បែង​ចែក​ជា​ពីរ​ក្រុម ផែ្អក​ទៅ​តាម​រោគ​សមុដ្ឋាន​​នៃ​មេរោគ​ - ពោល​គឺ​សមត្ថភាព​របស់​មេរោគ​ ក្នុង​ការ​បង្ក​ជម្ងឺ ​​​។ 

· គ្រុន​ផ្តាសាយ​បក្សី​ដែល​បង្ក​រោគ​កំរិត​ទាប (Low Pathogenicity Avian Influenza​-LPAI)​ ប្រភេទ​មេរោគ AI ភាគ​ច្រើន​ត្រូវ​បាន​ចាត់​ថ្នាក់​ក្នុង​ការ​ បង្ក​រោគ​កំរិត​ទាប​ ហើយ​ពុំ​សូវ​បង្ក​អោយ​មាន​រោគ​សញ្ញា​ច្រើន​នៅ​​ក្នុង​បក្សី​ដែល​កើត​ជម្ងឺ​ទេ ​​​។ ជា​ទូទៅ LPAI មិន​បង្ក​ការ​គំរាម​កំហែង​ផែ្នក​សុខភាព​ ធ្ងន់​ធ្ងរ​ដល់​មនុស្ស​ទេ ​​​។ ទោះ​ជា​យ៉ាង​ណា​ក៏​ដោយ គេ​ត្រូវ​តែ​ត្រួត​ពិនិត្យ LPAI ពីព្រោះ​មាន​មេរោគ LPAI ចំនួន​ពីរ​​ប្រភេទ​គឺ H5 និង H7 ដែល​អាច​បំលែង​ខ្លួន​ទៅ​ជា​គ្រុន​ផ្តាសាយ​បក្សី​ដែល​មាន​ការ​បង្ក​រោគ​កំរិត​ខ្ពស់​បាន ​​​។ 

· គ្រុន​ផ្តាសាយ​បក្សី​ដែល​បង្ក​រោគ​កំរិត​ខ្ពស់ (High Pathogenicity Avian Influenza-HPAI) នេះ​ជា​ប្រភេទ​គ្រុន​ផ្តាសាយ​បក្សី​ដែល​បង្ក​រោគ​ខ្លាំង​ជាង ដែល​តែង​តែ​បង្ក​គ្រោះ​ថ្នាក់​ដល់​អាយុ​ជីវិត​ សត្វ​ស្លាប​ ហើយ​ងាយ​នឹង​ឆ្លង​រវាង​ ប្រភេទ​សត្វ​/​មនុស្ស ​ដែល​ងាយ​ឆ្លង រោគ ​​​។ ប្រភេទ​មេរោគ​ដែល​គួរ​អោយ​ព្រួយ​​បារម្ភ​នៅ​អាស៊ី​អាគេ្នយ៍ និង​អឺរ៉ុប នា​ពេល​បច្ចុប្បន្ន​​​នេះ គឺ​ប្រភេទ​មេរោគ HPAI H5N1 ​​​។ 

របៀប​រាល​ដាល​នៃ​ជម្ងឺ​គ្រុន​ផ្តាសាយ​បក្សី 
​
AI​ រាល​​ដាល​ជា​ចំបង​តាម​រយៈ ​ការ​ប៉ះពាល់​ផ្ទាល់​រវាង​បក្សី​ដែល​មាន​សុខភាព​ល្អ និង​បក្សី​ដែល​មាន​ជំងឺ តាម​រយៈ​សារធាតុ​បពោ្ចញ​តាម ផ្លូវ​ដង្ហើម​និង​លាម​ក ​​​។ បក្សី​ព្រៃ​ ជា​រឿយៗ​តែង​តែ​ចម្លង​រោគ​មក​ បក្សី​ស្រុក ដោយ​បង្កប់​មេរោគ​នៅ​ក្នុង​លាមក ទឹក​មាត់ និង​ទឹក​សំបោរ​របស់​វា ​​​។ ជម្ងឺ​នេះ​ក៏​អាច​ឆ្លង​តាម​រយៈ​ការ​ទំនាក់​​ទំនង​មិន​ផ្ទាល់​ដែរ ប្រសិន​បើ​បក្សី​ដែល​មាន​​សុខភាព​ល្អ ប៉ះពាល់​នឹង​ទឹក ចំណី ដី បរិក្ខារ ឬ​សម្ភារៈ​ដែល​មាន​មេរោគ ​​​។ 

មេរោគ AI អាច​​ឆ្លង​​ពី​​បក្សី​​ទៅ​​ មនុស្ស ដោយ​សារ​​ប៉ះពាល់​​ច្រើន​​​ពេក​​ជា​​មួយ​​នឹង​​សត្វ​​ដែល​មាន​​​ជម្ងឺ ​​​។ ទី​​ផ្សារ​​កណា្តល​​វាល​ ដែល​​តែង​​តែ​មាន​​លក់ ស៊ុត​​និង​​បក្សី​​នៅ​​កណ្តាល​​ហ្វូង​​ មនុស្ស​​កកកុញ និង​​គ្មាន​អនាម័យ​នោះ គឺ​ជា​ថ្នាល​ចម្លង​រោគ​ទៅ​ ក្នុង​សហគមន៍​ធំ ​​​។ ល្បែង​ប្រជល់​មាន់​ឈ្មោល ក៏​ជា​ប្រភព​នៃ​ការ​ឆ្លង​រាល​ដាល​នៃ​​ជម្ងឺ​គ្រុន​ផ្តាសាយ​បក្សី​ដែរ ​​​។ ជា​រឿយៗ មាន់​ឈ្មោល​​ជល់​ត្រូវ​បាន​ដឹក​ជញ្ជូន​ ពី​ទី​ឆ្ងា​យ និង​នាំ​ឆ្លង​កាត់​ព្រំដែន ​​​។ នៅ​ពេល​ធ្វើ​ដំណើរ​មនុស្ស​អាច​ឆ្លង​មេរោគ​ តាម​រយៈ​ការ​ប៉ះពាល់​ជិត​សិ្នទ្ឋ​​ជា​មួយ​បក្សី​មាន​ជម្ងឺ ឬ​ផ្ទៃវត្ថុ​ដែល​មាន​ជាប់​​មេរោគ ​​​។ បក្សី​ដែល​មាន​ជម្ងឺ​អាច​បង្កប់​មេរោគ​នៅ​ក្នុង​ស្លាប​ និង​លាមក​ ​​របស់​វា ហើយ​មនុស្ស​ខ្លះ​បាន​ឆ្លង​ជម្ងឺ​ គ្រុន​ផ្តាសាយ​បក្សី ដោយ​គ្រាន់​តែ​ប៉ះពាល់​មាន់ ​ធម្មតា ឬ​មាន់​ជល់ ​ដែល​មាន​ជម្ងឺ ​​​។ 

តាំង​ពី​ឆ្នាំ​2003​មក មាន​ករណី​ប្រភេទ​មេរោគ​ H5N1 ដែល​​កើត​ចំពោះ​មនុស្ស​ជាង​100​ករណី​ដែល​គេ​បាន​រក​ឃើញ​នៅ​ប្រទេ​ស​ថៃ វៀតណាម កម្ពុជា ឥណ្ឌូនេស៊ី និងចិន ។ ក្នុង​​ចំណោម​ករណី​ទាំង​នោះ មនុស្ស ​ជាង​ពាក់​កណា្តល​បាន​ស្លាប់​ដោយសារ​មេរោគ​នេះ​​ ។ គេ​មាន​ការ​បារម្ភ​អំពី​សុខភាព​សាធារណៈ​ទាក់ទង​នឹង​លទ្ឋភាព​ដែល​មេរោគ​នេះ​អាច ​បំលែង​ខ្លួន​ទៅ​ទម្រង់​ដែល​អាច​ឆ្លង​យ៉ាង​ងាយ​ស្រួល​ពី​មនុស្ស​ទៅ​មនុស្ស​ ។ ក្នុង​​ករណី​ធ្ងន់ធ្ងរ​បំផុត វា​បង្ក​អោយ​មាន​ការ​ឆ្លង​​រាល​ដាល​ពេញ​ពិភ​ពលោក​ទៀត​ផង (សូម ​មើល​ "ការ​ឆ្លង​រាល​​ដាល​ជា​សកល​នៃ​គ្រុន​ផ្តាសាយ ?" ខាង​ក្រោម​នេះ) ​ ​​។ 

 

រោគ​សញ្ញា​នៃ​​ជម្ងឺ​គ្រុន​ផ្តាសាយ​បក្សី​នៅ​ក្នុង​ខ្លួន​មនុស្ស 

រោគ​សញ្ញា​នៃ​ជម្ងឺ​​គ្រុន​ផ្តាសាយ​បក្សី​នៅ​ក្នុង​ខ្លួន​មនុស្ស​ដែល​គេ​បាន​រាយការណ៍​អោយ​ដឹង រួម​មាន​ចាប់​ពី​រោគ​សញ្ញា​ គ្រុន​ផ្តាសាយ​ធម្មតា​​ (ឧទាហរណ៍ ​ដូចជា​ គ្រុន​ក្តៅ ក្អក ឈឺ​ក និង​ឈឺ​សាច់ដុំ) រហូត​ដល់​ការ​រលាក​ភែ្នក (ភែ្នក​ក្រហម) ពិបាក​ដកដង្ហើម​យ៉ាង​ខ្លាំង ដែល​ជា​លទ្ឋផល​នៃ​ការ​រលាក​សួត​ដោយសារ​មេរោគ (ដែល​បង្ក​អោយ​មាន​ទឹក​ពេញ​នៅ​ក្នុង​ថង់​ខ្យល់​សួត) និង​ផល​វិបាក​នៃ​​ជំងឺ​​ធ្ងន់ធ្ងរ​ផ្សេងៗ​ទៀត ដែល​គំរាម​កំហែង​ដល់​អាយុ​ជីវិត ​​​។ មនុស្ស​ពេញ​វ័យ​និង​កុមារ​ដែល​ពីមុន​​មាន​​សុខភាព​ល្អ និង​​អ្នក​មាន​បញ្ហា​សុខភាព​រ៉ាំ​រ៉ៃ ក៏​រងគ្រោះ​ដោយសារ​ជម្ងឺ​នេះ​ដែរ ​​​។ 

ក្នុង​​ចំណោម​កី្តបារម្ភ​ជា​ពិសេស​នោះគឺ ​របកគំហើញធ្វើ​ឡើង​ដោយ​អ្នក​វិទ្យាសាស្រ្ត​ដែល​សិក្សា​អំពី​ការ​ផ្ទុះ​នៃ​ជម្ងឺ​នៅ​ឆ្នាំ​​1997​នៅ​​ក្រុង​ហុងកុង ​ដែល​បាន​រក​ឃើញ​ថា​អ្នក​​ដែល​ស្លាប់​ដោយសារ​មេរោគ H5N1 បាន ​រងគ្រោះ​ដោយសារ "ការ​កើន​ឡើង​យ៉ាង​ខ្លាំង​នៃ​សារធាតុ​ស៊ីតូគីន​" (cytokine storm) ​ ​​។ Cytokines គឺ​ជា​ប្រភេទ​ប្រូតេអ៊ីន​ដែល​បំពេញ​មុខ​ងារ​ជា​អ្នក​ជំរុញ​ប្រព័ន្ឋ​ការពារ​អោយ​មាន​​ស​កម្មភាព ​ ​​។ ភ្នាក់​ងារ​​នាំ​​សារប្រូតេអ៊ី​ន​ទាំង​នេះ តាម​ធម្មតាបពោ្ចញ​ដោយ​កោសិកា​ឈាម​សនៅ​ពេល​ជួប​ប្រទះនឹង​មេរោគ​មួយ ​​​។ "ការ​កើន​ឡើង​យ៉ាង​ខ្លាំង​នៃ cytokines" កើត​មាន​ឡើងនៅ​ពេល cytokines ត្រូវ​បាន​បពោ្ចញ​ច្រើន​ពេក ហើយ​ប្រព័ន្ឋ​ការពារ​ត្រូវ​បាន​រំញោច​ខ្លាំង​ហួស​ប្រមាណ ​​​។ ការណ៍​នេះ​នាំ​អោយ​ប្រព័ន្ឋ​ការពារ​​​ខូច ឬ​បំផ្លាញ​ជាលិកា​ដែល​វា​កំពុង​តែ​ព្យាយាម​ការពារ ​​​។ 

មេរោគ​គ្រុន​ផ្តាសាយ​ដែល​បង្ក​អោយ​មាន​​ការ​កើន​ឡើង​យ៉ាង​ខ្លាំង​នៃ cytokines អាច​បង្ក​មហន្តរាយ​​កាន់​តែ​ខ្លាំង​នៅ​ក្នុង​មនុស្ស​ដែល​មាន​ប្រព័ន្ឋ​ការពារ​រឹង​មាំ ​​​។ និយាយ​ម៉្យាង​ទៀត តាម​ធម្មតាមនុស្ស​មាន​វ័យ​កេ្មងនិង​សុខភាព​ល្អអាច​​ស្ថិត​​ក្នុង​ស្ថានភាព​គ្រោះថ្នាក់​ពី​ផលវិបាក​ធ្ងន់​ធ្ងរនៃ​ជំងឺ​ឬ​បណា្តល​អោយ​ស្លាប់​ទៀត​ផង ​​​។ ករណី​នេះ​ដូច​នឹង​ករណី​ឆ្លង​រីក​ដាល​​ជាសកល​នៅ​ឆ្នាំ​1918 ​ដែល​សម្លាប់​មនុស្ស​វ័យ​កេ្មង​ យ៉ាង​ច្រើន​ធៀប​នឹង​មនុស្ស​ចាស់ ​​​។ ប្រសិន​បើ​មេរោគ​ H5N1 បង្ក​អោយ​មាន​ការ​ឆ្លង​រាល​ដាល​ជាសកល ​នោះ វា​នឹង​ដើរ​តាម​គន្លង​ស្រដៀង​នេះ​ជា​ពុំខាន ​​​។ 

ការ​បង្ការ​ជម្ងឺ​គ្រុន​ផ្តាសាយ​បក្សី 

ក្នុង​​ករណី​កើត​មាន​ការ​ឆ្លង​រាល​ដាល​ជាសកល​វិធាន​ការ​ការពារ​សុខភាព​សាធារណៈ​មួយ​ចំនួន​អាច​មាន​សារៈ​សំខាន់​ដើម្បី​ទប់ស្កាត់ ឬ​រារាំង​ការ​ឆ្លង​រោគ​អោយ​មាន​ប្រសិទ្ឋភាព​បំផុត ​​​។ វិធាន​ការ​ទាំង​នេះ រួមមាន​ដូច​ខាង​ក្រោម: 

· ព្យាបាល​អ្នក​ជម្ងឺនិង​អ្នក​ដែល​ប្រឈម​នឹង​ជម្ងឺ​ដោយ​ប្រើ​ឱសថ​ប្រឆាំង​នឹង​មេរោគ 

· បំបែក​​​អ្នក​​ជម្ងឺ​អោយ​នៅ​ក្នុង​មន្ទីរ​ពេទ្យ ផ្ទះ ឬ​កនែ្លង​ផ្សេងៗ​​ទៀត ​​​
· កំណត់​និង​ដាក់​​មនុស្ស​ដែល​ប៉ះពាល់​នឹង​ជម្ងឺ​អោយ​នៅ​ដាច់​ឆ្ងាយ​ពី​គេឯង
· បិទ​ទ្វារ​សាលា​រៀនឬ​​កនែ្លង​ធ្វើការប្រសិន​បើ​ចាំបាច់ 

· លុប​ចោល​នូវ​កម្មវិធី​ ព្រឹតិ្តការណ៍​សាធារណៈ 

· ដាក់​​កំរិត​​ការ​ធ្វើ​ដំណើរ 

 

ជាង​នេះ​ទៀតបុគ្គល​ម្នាក់ៗ​ត្រូវ​ការពារ​ខ្លួនដោយ: 

· ចាក់​ថ្នាំ​បង្ការ​តាម​រដូវ​កាល 

· លាង​ដៃ​​អោយ​បាន​ញឹកញាប់​ជា​មួយ​សាប៊ូ និង​​​​ទឹក 

· នៅ​អោយ​ឆ្ងាយ​ពី​មនុស្ស​ដែល​មាន​​ជម្ងឺ 

· សំរាក​នៅ​ផ្ទះ ប្រសិន​បើ​ឈឺ 

ជម្ងឺ​គ្រុន​ផ្តាសាយបក្សីមិន​ឆ្លង​តាម​រយៈ​អាហារ​ដែល​ឆ្អិន​ហើយ​ទេ ​​​។ មក​ដល់​ពេល​​នេះ ពុំ​មាន​​ភស្តុតាង​ណា​​បញ្ជាក់​​ថា មាន​នរណា​ម្នាក់​​បាន​ឆ្លង​ជម្ងឺ​នេះ​ ក្រោយ​ពី​បរិភោគ​ផលិតផល​បក្សី​ចិញ្ចឹម​ដែល​បាន​ចំអិន​ត្រឹម​ត្រូវ​ទេ ទោះបី​អាហារ​ទាំង​នោះ​មាន​មេរោគ H5N1 ក៏ដោយ ​​​។ ការ​បរិភោគ​សាច់​មាន់ និង​ផលិតផល​បសុបក្សី​ដទៃ​​ទៀត ពុំ​មាន​បង្ក​គ្រោះ​​ថ្នាក់​​ដល់​សុខភាព​ទេប្រសិន​បើ​មាន​ការ​ប្រុង​ប្រយ័ត្ន​​ដូច​ខាង​ក្រោម​នេះ: 

· មាន​អនាម័យ​ត្រឹម​ត្រូវនៅ​​ពេល​​ចាត់​ចែង និង​រៀបចំ​អាហារ 

· លាង​ដៃ​​ជា​មួយ​ទឹក​ក្តៅ​​ឧណ្ណ​ៗ និង​សាប៊ូ​អោយ​បាន​20​វិនាទីនៅ​មុន នឹង​ក្រោយ​ចាត់​ចែង​អាហារ ​​​
· បង្ការ​ការ​​ឆ្លង​ពី​អាហារ​​មួយ​ទៅ​អាហារ​មួយ​ទៀតដោយ​ដាក់​សាច់​ឆៅ សាច់​បសុបក្សី ត្រី និង​ទឹក​សាច់​ទាំង​នេះ​ អោយ​ឆ្ងាយ​ពី​អាហារ​​ដទៃ​​ទៀត ​​​
· ក្រោយ​ពី​កាត់ឬ​ហាន់​សាច់​ឆៅត្រូវ​លាង​ជ្រុញ កាំបិត និង​​​តុធ្វើ​អាហារជា​មួយ​ទឹក​សាប៊ូ​ក្តៅ 

· សំអាត​ជ្រុញ​ដោយ​ប្រើ​​សូលុយស្យុងក្លរីនមួយ​ស្លាបព្រា​​កាហ្វេដាក់​ក្នុង​ទឹក​ប្រហែល​មួយ​លីត្រ 

· លៃ​យ៉ាង​ណា​ចំអិន​សាច់​បក្សី និង​ស៊ុត​អោយ​ឆ្អិន​ល្អ ​​​។ សាច់​បក្សី មិន​ត្រូវ​មាន​ផែ្នក​នៅ​ឆៅ​ដែល​មាន​ពណ៌​​ផ្កាឈូក​​ឡើយ ចំណែក​ស៊ុត​មិនត្រូវ​នៅ​ "ជ្រាយ​-​ឆៅ" ឡើយ ​​​។ 

· នៅ​តំបន់​ដែល​មាន​​ផ្ទុះ​​ជម្ងឺ​នៅ​តាម​កនែ្លង​ចិញ្ចឹម​មាន់​​ទា មិន​ត្រូវ​ប្រើ​ស៊ុត​ឆៅ​នៅ​ក្នុង​អាហារ ដែល​មិន​បាន​ចំអិន​​បន្ថែម​​​តាម​រយៈ​ការ​ចំអិន ឬ​ការ​ដុត​ជា​ដើម​ឡើយ ​​​។ 

 

ការ​ចាក់​ថ្នាំ​បង្ការ​ជម្ងឺ​គ្រុន​ផ្តាសាយ​​បក្សី 

ថ្នាំ​បង្ការ​ត្រូវ​បាន​ផលិត​ជា​រៀង​រាល់​ឆ្នាំ​សំរាប់​បង្ការ​គ្រុន​ផ្តាសាយ​ប្រចាំ​រដូវ ប៉ុនែ្ត​មិន​អាច​ការពារ​ទល់​នឹង​ការ​ឆ្លង​រាល​ដាល​ជា​សកល​បាន​ឡើយ ​​​។ ទោះបី​​ថ្នាំ​បង្ការ​ទល់​នឹង​មេរោគ H5N1 កំពុង​ត្រូវ​បាន​ស្រាវ​ជ្រាវ​នៅ​ប្រទេស​ជា​ច្រើន​ក៏ដោយ ​​​ហើយ​​គេ​​រំពឹង​​ថា​​នឹង​​មិន​​អាច​​រក​​ថ្នាំ​​បង្ការ​អោយ​​បាន​​ទូលំ​ទូលាយ​ទេ​ រហូត​ដល់​ការ​ឆ្លង​រីក​រាល​ដាល​នៃ​ជំងឺ​ចាប់​ផ្តើម​អស់​រយៈ​​ពេល​ជា​ច្រើន​ខែ ​​​។ 

បច្ចុប្បន្ន​​នេះ​មាន​ការ​សាក​ពិសោធន៍​​វេជ្ជសាស្រ្ត​មួយ​ចំនួន​កំពុង​តែ​ដំណើរ​ការ​ ដើម្បី​សាកល្បង​មើល​ថា​តើ​ថ្នាំ​បង្ការ​បាន​មក​ពី​ការ​ពិសោធន៍នោះ​ អាច​ការ​ពារ​បាន​ទាំង​ស្រុង ឬ​​ទេ និង​ដើម្បី​កំណត់​ថា​តើរូប​មន្ត​ផ្សេងៗ​នោះ អាច​សន្សំសំ​ចៃ​បរិមាណ​​អង់ទីហ្សែន​​​​​ដែល​គេ​ត្រូវ​ការ​នោះ​ឬ​យ៉ាង​ណា​ ​តាម​រយៈ​នេះ​គេ​អាច​បង្កើន​​សមត្ថភាព​ផលិតកម្ម​បាន ​​​។ ដោយសារ ​តែ​ថ្នាំ​បង្ការ​ត្រូវ​តែ​សមស្រប​នឹង​ការ​ឆ្លង​រាល​ដាល​​ជា​សកល​នៃ​មេរោគ​ នោះ​គេ​មិន​អាច​ចាប់​ផ្តើម​ផលិតលក់​​ខ្នាត​​ធំ​បាន​ឡើយ​ ទាល់​តែ​មាន​មេរោគ​​ថ្មី​​កើត​ឡើង និង​មាន​ការ​ប្រកាស​អាសន្ន​អំពី​ការ​ឆ្លង​រាល​ដាល​ជា​សកល​សិន ។ សមត្ថភាព​​ផលិត​ជាសកល​បច្ចុប្បន្ន​​នេះ នៅ​ខ្វះ​ខាត​ពី​តំរូវ​ការ​ដែល​គេ​ត្រូវ​ការ​នៅ​ពេល​មាន​ការ​ឆ្លង​​រាល​ដាល​​ជាសកល​ខ្លាំង​ណាស់ ​។ 

ការ​ព្យាបាល​ជម្ងឺ​គ្រុន​ផ្តាសាយ​បក្សី 

មក​ដល់​ពេល​នេះ ការ​ស្រាវ​ជ្រាវ​បាន​បង្ហាញ​ថា​មាន​​ថ្នាំ​​ប្រឆាំង​នឹង​ មេរោគ​ពីរ​ប្រភេទ គឺ oseltamivir (Tamiflu®) និង zanamavir (Relenza®) ដែល​អាច​ព្យាបាល​គ្រុន​ផ្តាសាយ​បក្សី​ប្រភេទ H5N1 មាន​ប្រសិទ្ឋភាព ​​​។ ទោះ​ជា​យ៉ាង​ណា​ក៏ដោយ មេរោគ​ H5N1 ជា​ទូទៅ​ធន់​នឹង​ថ្នាំ​ប្រឆាំង​នឹង​មេរោគ​ ពីរ​ប្រភេទ​ទៀត គឺ​ថ្នាំ amantadine និង rimantadine ។​ ដូចេះ ថ្នាំ​ប្រភេទ​នេះ​មិន​អាច​ប្រើ​ប្រាស់ ដើម្បី​ព្យាបាល​គ្រុន​ផ្តាសាយ​បក្សី​បាន​ឡើយ ​​​។

បច្ចុប្បន្ន​នេះ ថ្នាំ Tamiflu គឺ​ជា​ជំរើស​ព្យាបាល​ចំ​បង​សំរាប់​ការ​ព្យាបាល ។ វា​ជា​សារធាតុ​ហាម​ឃាត់ neuramindase ប្រសិន​បើ ​លេប​​ក្នុង​​រយៈ​ពេល 48 ម៉ោង​នោះ បន្ទាប់​​ពី​​ធ្លាក់​​ខ្លួន​ឈឺ ដែល​នឹង​​បញ្ឈប់​​មេរោគ​មិន​អោយ​គេ​ចចេញ​ពី​កោសិកា​ដែល​ទទួល​មេរោគ​បាន ​​។ ការណ៍​នេះ​នឹង​កាត់​បន្ថយ​ចំនួន​​កោសិកា​ដែល​ត្រូវ​ឆ្លង​រោគ​ថ្មី ហើយ​អាច​កាត់​បន្ថយ​ចំនួន​មនុស្ស​ដទៃ​ទៀត​កុំអោយ​ឆ្លង​ផង​ដែរ ​ ​​។ គេ​​មិន​ប្រាកដ​ថា តើ​ថ្នាំ​ Tamiflu នឹង​មាន​​ប្រសិទ្ឋិភាព​ទប់ទល់​នឹង H5N1 HPAI ប៉ុន្មាន​​ទេ ដោយសារ​ភាព​ធន់​នៃ​មេរោគ​ទល់​នឹង​ថ្នាំ​នេះ​ហាក់​ដូច​ជា​វិវត្ត​លឿន​​ណាស់ ។  

–ធ្វើ​​បច្ចុប្បន្ន​​​​ភាព​​នៅ​​ ថ្ងៃ​ទី​​30 ខែ​​ធ្នូ ឆ្នាំ​2005

